
 

 

 
Negozio-bolumenak ―kredituak, gordailuak eta balantzetik kanpoko baliabideak― % 9,9 
egin du gora  
 

Kutxabankek % 22 handitu du bere emaitza garbia urteko 
lehen seihilekoan, 405,5 M€-raino, bere negozioaren 
sendotasunagatik 
 

Babesa enpresa-sareari. Kreditu-zorroa % 19,3 hazi da, dinamika handi batekin segmentu 
guztietan: Banka Korporatiboa (+% 15,3), Enpresetarako Banka (+% 18,9), Banka 
Instituzionala (+% 23,6) eta Higiezinen Sustapenerako Banka (+% 24,7) 
 
Partikularrentzako eta familientzako kreditua. Etxebizitza erosteko finantzaketa berria 2.233 
M€-koa izan da (-% 2,1), bat etorririk merkatuaren joerarekin; kontsumora bideratutakoak 
% 24,8 egin du gora 
 
Finantza-aholkularitzan erreferenteak. Laugarrenak balantzetik kanpoko ondareen 
kudeaketan (48.390 M€) eta lehenak inbertsio-fondoen harpidetza garbietan (saldoak % 16,3 
egin du gora) 
 
Finantzaketa jasangarri handiagoa: 2.258 M€ (+% 10,6). % 77 enpresentzat izan da; hipoteka 
berrien % 19 da, eta 2,25 aldiz biderkatu da kontsumoan 
 
Soluzio digital gehiago. Erakundeko bezeroen % 70 inguru banka digitala erabiltzen dute eta 
ommikanalitateko salmentak % 68tik gorakoak dira 

 
Liderrak kaudimenean (% 21,3ko CET 1 phased-in) eta sektoreko berandutza-ratio txikiena: 
% 1etik behera (% 0,99) eta batez bestekoa baino 164 pb txikiagoa 
 
Gizarte-ekarpena. 202,7 M€-ko konturako dibidendua onartu da fundazio akziodunentzat. 
Sarreren % 86 gizartera itzuli da, soldata, hornitzaileei eginiko erosketa, zerga eta gizarte 
dibidenduetan 
 
 

2026ko uztailaren 23a.- 2026ko lehen seihilekoan, Kutxabankek izan du 405,5 M€-ko emaitza 
garbia, aurreko urteko aldi berean izandakoa baino % 22 handiagoa, bere negozioaren 
sendotasunagatik eta lerro estrategiko nagusien errendimenduagatik.  
 
Urtarriletik ekainera bitartean, bankuak gora egin du kreditu-zorroan (+% 8,4) eta bezeroen 
baliabideetan  ―gordailuak eta balantzetik kanpoko baliabideak (+% 10,6)―, eta negozio-bolumena 
% 9,9 hazi da urte batetik bestera, 155.395 M€-raino.  
 
‘Core’ jardueraren sarrerak egonkor mantendu dira, 938,3 M€-ra iritsita (-% 0,4). Interes-marjina 
575,4 M€-koa izan da (-% 5,4), interes-tasen inguruagatik ―hala ere, joera-aldaketa bat dago, % 2,1 
hazi baita bigarren hiruhilekoan lehenengoaren aldean―, neurri handi batean zerbitzuen eta 
aseguruen diru-sarrerek konpentsatzen da: % 8,7 handitu dira, ondare-kudeaketaren bultzadaz 
―balantzetik kanpoko baliabideak: inbertsio-fondoak, zorro delegatuak eta aurreikuspena―, 
% 11,6 hazi dena; bai eta aseguruen bultzadaz ere (+% 6,9).  
 
  



 

 

 
Honek guztiak isla izan du Taldeak bere interes-taldeei egiten dien ekarpenean. Bere diru-sarreren*  
% 86 gizartera itzuli da, soldata, hornitzaileei eginiko erosketa, zergen ordainketa eta gizarte-
dibidenduetan. Akziodunen Batzarrak erabaki du 202,7 M€-ko dibidendua banatzea bere fundazio 
akziodunen artean ―lehen seihilekoko emaitza garbiaren % 50―, beren gizarte ekintza garatzeko. 
Payout-a % 70era helduko da ekitaldiaren amaieran. 
 
Bezero partikularrentzako kreditua eta kudeaketa digital handiagoa  
Finantzaketa berriari dagokionez, Kutxabankek 2.233 M€ (-% 2,1) eman dizkie partikularrei eta 
familiei, etxebizitza erosteko. Bolumen hori bat dator merkatuaren joerarekin, 2025ean hazkunde 
handiak izan ondoren. Kontsumorako maileguak, beste apustu estrategiko bat, % 24,8 hazi dira, 503 
M€-raino.  
 
Soluzio digital gero eta gehiago izateak online-kudeaketa bultzatzen du txikizkakoan: Taldeko 
bezeroen % 70 inguru aktibo daude banka digitalean, eta salmenten % 68 baino gehiago 
omnikanalak dira dagoeneko. Lehen seihilekoan, hipoteken % 98 kanal digitalen bidez kudeatu dira 
uneren batean; kontsumorako kredituaren % 92; eta aurreikuspen-produktuen % 74.  
 
Enpresa-sarearen finantzaketaren hazkunde sendoa 
2026ko urtarriletik ekainera bitartean, gora egin du modu sendoan enpresa-sarea laguntzera eta 
garatzera bideratutako kreditu-inbertsioak, eta zorro bizia 18.450 M €-koa izan da (+% 19,3), 
dinamika handi batekin segmentu guztietan: Banka Korporatiboa (+% 15,3), Enpresetarako Banka 
(+% 18,9), Banka Instituzionala (+% 23,6) eta Higiezinen Sustapererako Banka (+% 24,7).   
 
Handizkako Bankan, Financing Solutions arloa ere nabarmendu da ―finantzaketa sindikatua eta 
baliabiderik gabekoa (project finance)―: 800 M€-ko eragiketak metatu ditu seihilekoan, eta 
zorroaren dibertsifikazioa indartu da. Higiezinen sustapenean, eraikuntzan dauden 3.647 etxebizitza 
finantzatu dira (+% 5,9); % 99,7, etxebizitza jasangarriak.  
 
Finantzaketa berri jasangarria: 2.258 M€; % 77, enpresentzat  
2026ko urtarriletik ekainera, Kutxabankek sakondu egin du banka jasangarriarekin duen 
konpromisoan, eta 2.258 M€-ra heldu da finantzaketa berrian (+% 10,6). % 77 enpresetara bideratu 
da, kontsumo ‘berdearena' 2,25 aldiz biderkatu da, eta, hipoteketan, ekoizpen berriaren % 19 izan 
da.  
 
Bestetik, lehen seihilekoan, Europako Inbertsio Funtsaren bermea duen abalen lehen eragiketa egin 
du Kutxabankek, eta urratsak egiten ari da hogeita hamar bat eragiketatan, finantzaketa berria 
bideratzen jarraitzeko, ETEen trantsizio bikoitza ―jasangarria eta digitala― bultzatzeko.  
 
Erreferenteak finantza-aholkularitzan: laugarrenak ondare-kudeaketan eta lehenak inbertsio-
fondoen harpidetza garbietan 
Kutxabankek laugarren postua sendotu du balantzetik kanpo kudeatutako ondareen merkatuan 
―inbertsio-fondoak, zorro delegatuak eta aurreikuspena―; 48.390 M€ guztira. Eta lehena izan da 
inbertsio-fondoen harpidetza garbien kudeaketan. 
 
Sei hileko epealdi honetan, % 16,3 hazi da urte batetik bestera inbertsio-fondoetako baliabideen 
bolumena ―kuota % 7,6ra igota―, % 7,3 igo dira pentsio-plan indibidualetarako ekarpenak, eta 
sendotu egin da BGAEetan kudeatutako ondarean duen lidergoa ―% 5 handituta―, % 48ko 
kuotarekin.  
 
 
 
*837 M€, 977,9 M€-ko guztizkotik, marjina gordin gisa neurtuak, tasarik eta kargarik gabe. 
 



 

 

Aseguruen negozioaren ekarpen gero eta handiagoa  
Kutxabanken aseguru-negozioak 90 M€-ko ekarpena (+% 8) egin dio Taldearen marjina gordinari, 
batez ere etxeko eta autoen aseguruengatik. 
 
Gainera, Kutxabank Aseguruak-ek funtzionalitate digital berriak gehitu dizkie polizen simulazio, 
kontratazio eta kudeaketari, bai eta etxeko aseguruetako ezbeharren kudeaketari ere, sektorean 
aitzindaria den AAn oinarritutako eredu baten bidez. Bestetik, bidaia-laguntzako produktu berriak 
merkaturatu ditu gazteentzat, eta estaldurak handitu, aseguru-segmentu honetan. 
 
Liderra kaudimenean eta sektoreko berandutza-ratiorik txikiena 
Berriro ere, 2026ko lehen seihilekoan, Kutxabank izan da kaudimen- eta berandutza-ratiorik onenak 
dituen bankua Europako Banku Zentralak (EBZ) gainbegiratutako sektorean: kaudimen-ratioa (CET 1 
phased-in) % 21,3 izan da, eta berandutza-ratioa, % 1 baino txikiagoa (% 0,99), sektoreko batez 
bestekoa baino 164 pb txikiagoa.  
 
Errentagarritasun-adierazleei dagokienez, ROTE ratioa (kapital ukigarriaren gaineko itzulkina) 
nabarmen hazi da, % 12,4raino, iazko itxieraren aldean 100 pb baino gehiago hobetu ondoren. ROA 
ratioa (aktiboen gaineko itzulkina) % 1ean kokatu da; eta efizientzia-ratioa ―ROF kenduta (finantza-
eragiketengatiko emaitzak)― % 41,9an. Hori guztia inbertsio-ahalegin gero eta handiagoa eginez 
eraldaketa teknologiko-digitalean eta talentuan.  
 
Lehen seihilekoan, hornidura arrunten zuzkidura-premia txikia izan da, erakundearen kreditu-
zorroaren profilagatik; aldiz, ratioak altuak izan dira kreditu- eta higiezin-estalduran. Azken bi 
urteetan (2024 eta 2025), horniduren zuzkidura 726 M €-tik gorakoa izan da. 
 

Kutxabanken kontuak  
 2026 1. s % urtetik urterako 

Interesen marjina  575,4  -5,4  

Zerbitzuengatiko eta aseguruengatiko sarrerak  362,9  8,7  

‘core’ sarrerak banku-negozioan 938,3  -0,4  

Dibidenduak, baliokidetzan jartzea eta ROF  46,4  -33,2  

Beste ustiapen-emaitza batzuk  -13,6 -33,0  

Marjina gordina 971,1  -2,0  

Ustiapen-gastuak  -408,6  11,0  

Ustiapen-marjina  562,6  -9,7  

Saneamenduak eta narriadurak   -45,1  -72,8  

Beste irabazi eta galera batzuk  26,1  -29,0  

Zergen aurreko irabazia  543,6  10,1  

Zergak eta beste batzuk  -138,1  -14,4  

Taldeari egotzitako emaitza 405,5 22,0  
Zifrak milioi eurotan 

 
Ratio nagusiak 

 2026 1. s 2025 

Berankortasun-ratioa  % 0,99  % 1,11  

Kaudimen-ratioa (CET 1 phased-in) % 21,3 % 21,6 

ROTE   % 12,4 % 11,3  

ROA  % 1  % 0,9  

Efizientzia-ratioa (ex ROF)  % 41,9 % 39,4  

 
 


